
বক্ৰবাহ পৰ্ব্ব





জয় জয় নৃপবৰ দুৰ্ল্লভনাৰায়ণ ৰাজা

 কামাখ্যা গোসানী দেন্ত বব।

সপুত্ৰ বান্ধৱে নিতে সবান্ধৱে মনোনীতে

 জীৱন্তোক সহস্ৰ বৎসৰ॥

তাহান ৰাজ্যতে গত সৰ্ব্বজন মনোনীত

 অশ্বমেধ পদমধ্যে সাৰ।

বিপ্ৰ হৰিহৰ কবি হৰিৰ চৰণ সেৱি

 পদবন্ধে কৰিলো প্ৰচাৰ॥২০৯







—





যুদ্ধ এৰি উভতি যাবলৈ বৃষকেতুৰ অনিচ্ছা





পদ






বৃষকেতু বোলে খুড়া কেনে ভৈলা ভয়।

ত্ৰিভুৱনে খ্যাতিমন্ত বীৰ ধনঞ্জয়॥

যাহাক নাটিলে কৰ্ণ ভীষ্ম গুৰু দ্ৰোণে।

তাহান কি ৰণভঙ্গ পতিয়াব কোনে॥২১০

ময়ো সমৰত যদি মৰো এহি ঠাই।

তথাপি তোমাক এৰি যাইবে নুযুৱাই॥

মৰণক ভয়ে পলাই যাইবো কোন গুণে।

নৃপতিত কথা তুমি কহিয়ো আপুনে॥২১১

জগত প্ৰসিদ্ধ সূৰ্য্য প্ৰচণ্ড প্ৰতাপ।

তাহান তনয় কৰ্ণ হোন্ত মোৰ বাপ।

		 এই পৃষ্ঠাটো শেষবাৰৰ কাৰণে ৫ নৱেম্বৰ ২০২০ তাৰিখে ১৯:০০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

